
Հայաստանի Հանրապետության կառավարության և Կատարի Պետության կառավարության միջև քաղաքաշինության ոլորտում համագործակցության վերաբերյալ
       
	 1. ՀՀ արտաքին գործերի նախարարություն
	31.05.2022թ.

	
	N 1111/23527-22

	Հայաստանի Հանրապետության և Կատարի Պետության միջև հարաբերությունները 2019 թվականին Դոհայում Հայաստանի Հանրապետության ռեզիդենտ դեսպանության հիմնումից ի վեր զգալիորեն ակտիվացել են։ Ընդլայնվում է քաղաքական, տնտեսական, մշակութային և այլ ուղղություններում երկկողմ օրակարգը, առկա են բազմաոլորտ համագործակցության զարգացման լուրջ միտումներ։  Նկատվում է Հայաստանից դեպի Կատար և հակառակ ուղղությամբ այցելությունների որոշակի աճ, հաճախակիացել են նաև բարձրաստիճան այցերը։ 2022թ․ հունիսին նախատեսվում է ՀՀ վարչապետի պաշտոնական այցը Դոհա։
Հայաստանի Հանրապետության կառավարության և Կատարի Պետության կառավարության միջև քաղաքաշինության բնագավառում համագործակցության մասին համաձայնագրի կնքումը կնպաստի երկու երկրների միջև քաղաքաշինության՝ մասնավորապես ճարտարապետության, տարածքային պլանավորման, շինարարության և բնակարանային քաղաքականության ոլորտում համագործակցության խորացմանը, ինչպես նաև կընդլայնի առկա իրավապայմանագրային դաշտը՝ երկկողմ հարաբերությունները դարձնելով ավելի կանոնակարգված։
Համաձայնագիրը կարող է հանգեցնել նաև ՀՀ-ում ինժեներատրանսպորտային ենթակառուցվածքների զարգացմանը, քաղաքաշինական գործունեության կառավարման բարելավմանը, տարածքների կայուն զարգացմանը, ինչպես նաև քաղաքաշինության ոլորտում կատարական կողմից ներդրումների հնարավոր ներգրավմանը։ 
Ելնելով վերոնշյալից և «Միջազգային պայմանագրերի մասին» օրենքի 4-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության կառավարության և Կատարի Պետության կառավարության միջև քաղաքաշինության բնագավառում համագործակցության մասին համաձայնագրի կնքումը:
	Ընդունվել է ի գիտություն

	2. Տարածքային կառավարման և ենթակառուցվածքների նախարարություն 
	03.06.2022թ.

	
	ԳՍ/14.1/14229-2022

	Նախագծի վերաբերյալ դիտողություններ և առաջարկություններ չկան
	Ընդունվել է ի գիտություն

	3.ՀՀ արդարադատության նախարարություն
	03.06.2022թ.

	
	N01/14.2/24436-2022

	Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Ուշադրություն եմ հրավիրում Նախագծի 1-ին հոդվածի 1-ին կետին, որի համաձայն  նախատեսվում է տեղեկատվության փոխանակում: Սակայն համաձայնագրով սահմանված չէ՝ արդյոք խոսք է գնում նաև անձնական տվյալների փոխանակման մասին և եթե այո, ապա անձնական տվյալների ինչ շրջանակի մասին է խոսքը: «Անձնական տվյալների պաշտպանության մասին» օրենքի 27-րդ հոդվածի 6-րդ մասը սահմանում է, որ «6. Պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում (...):»: 
Միաժամանակ հայտնում ենք, որ Նախագիծը ներկայիս խմբագրությամբ ենթակա է վավերացման:
	Ընդունվել է ի գիտություն


	 4.ՀՀ շրջակա միջավայրի նախարարություն
	03.06.2022թ.

	
	N1/01.8/11339-2021

	Նախագծի վերաբերյալ դիտողություններ և առաջարկություններ չկան
	 Ընդունվել է ի գիտություն
 

	5.ՀՀ ֆինանսների նախարարություն
	06.06.2022թ.

	
	[bookmark: _GoBack]N01/5-2/10273-2022

	Հայաստանի Հանրապետության կառավարության և Կատարի Պետության կառավարության միջև քաղաքաշինության բնագավառում համագործակցության մասին համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	  Ընդունվել է ի գիտություն
 



